
შპს ,,ნიუტონის თავისუფალი სკოლის“ ფილოსოფია 

 

მისია 

„ნიუტონის თავისუფალი სკოლის“ მისიაა მოსწავლეთა პოტენციალის გამოვლენა და 

განვითარება, რათა ისინი სიახლის შეცნობის მსურველ, განათლებულ და მზრუნველ 

მსოფლიო მოქალაქეებად ჩამოყალიბდნენ, რომლებსაც შეეძლებათ გამოიჩინონ 

ინიციატივა სამყაროს უკეთესობისკენ შესაცვლელად. ამ მისიის მისაღწევად, „ნიუტონის 

თავისუფალი სკოლა“ ცდილობს, მოსწავლეებისთვის შესწავლის, აღმოჩენის, ახალი 

ცოდნისა თუ უნარების დაუფლების პროცესი იყოს სასიამოვნო, როგორც საკლასო 

ოთახებში, ისე – მათ მიღმა. 

 

ჩვენი მიზანია: 

 

⮚ დავეხმაროთ ჩვენს მოსწავლეებს ჩამოყალიბდნენ გლობალურად მოაზროვნე, 

მაღალი მოქალაქეობრივი პასუხისმგებლობის მქონე ადამიანებად, რომლებიც შექმნიან 

უფრო უსაფრთხო და მშვიდობიან სამყაროს; 

⮚ ჩვენმა მოსწავლეებმა შეძლონ განათლების მიღება უახლესი სამეცნიერო 

მიღწევების პარალელურად და გაეცნონ იმ საკითხებს თუ იდეებს, რომლებიც 

ადგილობრივი და მსოფლიო მნიშვნელობისაა; 

⮚ ხელი შევუწყოთ ჩვენს მოსწავლეებს ადრეული ასაკიდანვე გამოიმუშაონ 

დასწავლის უნარ-ჩვევები, რათა დამოუკიდებლად თუ სხვებთან ერთად შეძლონ 

ცოდნის შეძენა და გაღრმავება; 

⮚ დავეხმაროთ მოსწავლეებს ჩამოყალიბდნენ გამბედავ და ინიციატივის მქონე 

ინდივიდებად, რომლებიც მიაღწევენ წარმატებას და სხვებსაც დაეხმარებიან იმავეს 

მიღწევაში; 

⮚ განუვითაროთ მოსწავლეებს შემოქმედებითი და კრიტიკული აზროვნება, რაც მათ 

ნებისმიერი გამოწვევის დაძლევაში დაეხმარება; 

⮚ მოსწავლეებს მივცეთ სტიმული, არ შეწყვიტონ ცხოვრების განმავლობაში 

შემეცნება, გახდნენ მოხერხებული, მრავალფეროვანი უნარების მქონე ადამიანები, 

რომლებიც პირად გამოცდილებაზე დაყრდნობით მუდმივად იზრუნებენ 

თვითგანვითარებაზე; 

⮚ მოსწავლეებმა განივითარონ ეფექტური კომუნიკაციის უნარები, რათა მოახერხონ 

თავდაჯერებულად და კრეატიულად თვითგამოხატვა სხვადასხვა კულტურულ და 

სოციალურ გარემოში. 

 

  



შპს ,,ნიუტონის თავისუფალი სკოლის ‘’  ხედვა 

შპს ,,ნიუტონის თავისუფალი სკოლის ‘’  ხედვაა, მოსწავლეები ჩამოყალიბდნენ 

თავდაჯერებულ და გლობალურად მოაზროვნე ადამიანებად, რათა შეძლონ წარმატებას 

მიაღწიონ მუდმივად ცვალებად სამყაროში. ნიუტონის მოსწავლეები და 

კურსდამთავრებულები მათი ინდივიდუალიზმის და უნიკალურობის მიუხედავად, 

საერთო ღირებულებებს და ჰუმანურობას იზიარებენ.  

ნიუტონის კურსდამთავრებულები არიან საზოგადოების სრულყოფილი წევრები. მათ, 

უწყვეტი სწავლის სურვილით და საკუთარი საქმიანობით, წვლილი შეაქვთ 

განსხვავებული სფეროების განვითარებაში, როგორც საქართველოში, ისე მსოფლიოს 

მასშტაბით.  

ამავდროულად, ნიუტონელები აქტიურ კავშირს ინარჩუნებენ და მხარს უჭერენ 

ერთმანეთს წარმატების მიღწევაში. ისინი აგრძელებენ სასკოლო საზოგადოებასთან 

თანამშრომლობას და  მონაწილეობენ სკოლის მიზნების მიღწევასა და ღირებულებების 

მომდევნო თაობებისთვის გადაცემაში. 

 

შპს ,,ნიუტონის თავისუფალი სკოლის ‘’  ღირებულებები: 

⮚  თავისუფლება - ჩვენ გვჯერა, რომ თავისუფალია ადამიანი, ვისაც აქვს მაღალი 

პასუხისმგებლობა და მუდმივად მიილტვის საკუთარი თავის და მის გარშემო არსებული 

სამყაროს გაუმჯობესებისკენ. ნიუტონის თავისუფალ სკოლაში ჩვენი მოსწავლეებისთვის 

და მასწავლებლებისთვის ვქმნით თავისუფალ გარემოს.  

⮚ პატივისცემა - ჩვენ ვცდილობთ, რომ ყველა ბავშვისთვის, მშობლისთვის და 

თანამშრომლისთვის შევქმნათ ტოლერანტული, ინკლუზიური და ობიქტური გარემო, 

სადაც ყველა მათგანი თავს გრძნობს უსაფრთხოდ და დაფასებულად. 

⮚ გუნდურობა - მივისწრაფვით, შევქმნათ ისეთი გარემო ჩვენი მოსწავლეებისთვის, მათი 

მშობლებისთვის და მასწავლებლებისთვის, სადაც სართო მიზნების დასახვა და ამ 

მიზნებისკენ გუნდურად მუშაობა საუკეთესო შედეგის მომტანი იქნება. გუნდურობა 

ყველა ჩვენგანს გვეხმარება გადავლახოთ გამოწვევები, დავნერგოთ სიახლეები და 

მივაღწიოთ დასახულ მიზნებს. 

⮚ შემოქმედებითობა - სკოლაში ვქმნით გარემოს, სადაც მის ყველა წევრს აქვს 

შესაძლებლობა მაქსიმალურად გამოავლინოს საკუთარი შემოქმედებითობა და ამისთვის 

მას მრავალფეროვან გზებს ვთავაზობთ. 

⮚ ღიაობა - ჩვენ ვახალისებთ პირდაპირ კომუნიკაციას, კონსტრუქციულ კრიტიკას და ღია 

მსჯელობას, თუნდაც რთულ საკითხებზე. 

